
LJÓSMÆÐRAFÉLAG ÍSLANDS


(The Icelandic Midwives´ Association)



Stofnað árið 1919


Efni: 
Umsögn Ljósmæðrafélags Íslands vegna máls nr. 173/2021: 
Verðmætamat kvennastarfa, tillögur starfshóps forsætisráðherra um endurmat á virði kvennastarfa.

Ljósmæðrafélag Íslands fagnar tillögum sem fram koma í starfshóps forsætisráðherra um endurmat á virði kvennastarfa. Skýrslan er mjög vel unnin og góð byrjun á launajafnrétti. Skýrslan gefur gott yfirlit um launamun kynjanna og jafnrétti á vinnumarkaði út frá sögulegri þróun, þar sem fjallað er um mat á virði starfa, starfsmat sveitarfélaga, virðismatskefi, jafnlaunavottun, launagagnsæi hefðbundinna kvennastarfa. 

Á Íslandi eru ljósmæður eingöngu konur, en víða erlendis er kynjahlutfallið annað og karlmenn sækja í auknum mæli erlendis í að starfa sem ljósmæður. Hér á landi er menntunarstig ljósmæðra hátt, þar sem fyrst þarf að ljúka 240 ECTS eininga BSc gráðu í hjúkrunarfræði og síðan 120 ECTS eininga MSc í ljósmóðurfræði til þess að geta sótt um starfleyfi ljósmóður hjá Embætti Landlæknis. Við teljum ekki að þessi mikla menntun, sérhæfing og ábyrgð á eigin störfum birtist í launasetningu hjá ljósmæðrum. Þetta vanmat á launum stéttarinnar teljum við að mörgu leyti byggja á sögulegri skýringu. Við erum ein elsta stétt landsins og elsta stéttarfélag kvenna hérlendis, stofnað 1919 í þeim tilgangi að tryggja ljósmæðrum laun fyrir störf sín sem þótti ekki sjálfgefið á þeim tímum.
Í skýrslunni eru sett fram góð rök fyrir því að nota jafnvirðisnálgun við mat á því hvort ólík störf séu jafn verðmæt. Þessi aðferð hefur verið krafa af okkar hálfu undanfarna áratugi. Við fögnum þessari aðferðafræði enda er hún byggð á nýjustu þekkingu. Við höfum ekki séð að hefðbundin nálgun hafi skilað þeim árangri sem við vildum sjá hingað til. Því fögnum við þeim tillögum sem settar eru fram í skýrslunni um næstu skref og að nú þegar hafi verið stofnaður aðgerðahópur stjórnvalda. Taka þarf markviss skref í þá átt að rýna nákvæmlega í það hvernig kvennastörf eru metin í samfélaginu og grípa til aðgerða sem leiðrétta vanmat, þar sem það er að finna. Ljósmæðrafélag Ísalnds vill hvetja Alþingi í að tryggja að tillögur starfshópsins komist í framkvæmd og að þetta mál verði sett í forgang. 
Ljósmæðrafélag Íslands er reiðubúið til samráðs og þátttöku í þessu verkefni. 

